
«Մեդիագրագիտություն» խմբակի ուսումնական          

ծրագիր 

(շաբաթական՝ 2 ժամ, տարեկան՝ 68 ժամ) 

 

1-ին կիսամյակ 

 

 

 

 

 

 



 

 

Թեմա 

Մեդիայի ասելիքը -4 ժամ  

1.Մեդիա գիտելիքի ստուգում-1 ժամ  
2.Լուր-1 ժամ 

3.Բլոգի բացում-1 ժամ 

 

4. Ես լրագրող եմ-1 ժամ 

 

Նպատակը-Ծանոթանալ աշակերտների պատկերացումների 

հետ մեդիայի մասին, ծանոթացնել նրանց, թե ինչ է ինֆոր մա ցի - 

ան, որքանով է տեղեկատվության բնույթը կախված աղբյուրներից ու 

լսարանից: Բլոգ բացել, կարողանալ նյութերն ու առաջադրանքները 

տեղադրել բլոգում: 
 

Խնդիրներ-Հասկանալ , թե որն է լուրը:Որ լսարանի համար ինչպես 

պետք է ներկայացվի: Հասկանալ լսարանի դերն ու ազդեցությունը : 

Կիրառել համակարգչի և ինտերնետի անսահմանափակ 

հնարավորությունները: 

 

Վերջնարդյունք- Աշակերտները կիմանան լուրի չափանիշներն ու 

առանձնահատկությունները: Շրջված բուրգի սկզբունքով կկառուցեն 

իրենց սեփական լուրը: Կկարողանան ներկայացնել իրենց կազմած 

նյութերը իրենց իսկ բացած բլոգի միջոցով: Կկարողանան գրել և 

ներկայացնել  լուր, որը կունենա հետևյալ բնութագրիչներըՙ նոր, 

հետաքրքիր ,յուրօրինակ արտառոց, կարևոր, արդիական, լսարանին 

վերաբերող: 

 

  

 

Մեդիայի կենսագրությունը- 3 ժամ 

  



1. Ժուռնալիստիկայի համառոտ պատմություն̔ ինչ,ինչպես և 

ինչու-1 ժամ 

2.  Մեդիայի տեսակները և նրանց 

առանձնահատկությունները-1 ժամ 

3. Գործնական աշխատանք -1 ժամ 

Նպատակ- ժայռապետկերների օրինակով բացատրել 

աշակերտներին , թե որտեղից է սկսվել  մեդիայի 

պատմությունը, ներկայացնել, թե ինչ նյութեր են օգտագործել 

մարդիկ տեղեկություններ փոխանցելու համար, երբ է 

ստեղծվել մեդիայի տեսակներից յուրաքանչյուրը: 

 

Խնդիրներ- Նշել յուրաքանչյուր տեսակի 

առանձնահատկությունները, թերություններն ու 

առանձնահատկությունները ̔  

 

Վերջնարդյունք -աշակերտները կարողանում են ինքնուրույն 

լուր պատրաստել  թերթի, ռադիոյի, հեռուստատեսության, 

ինտերնետի համար:Գիտեն հանրային 

հեռուստաընկերությունը, ռադիոն, փաթեթավորումից 

կարողանում են հասկանալ մասնավոր լրատվամիջոցի 

ուղղվածությունը/դիզայն, լոգո,կարգախոս, վերնագրեր, 

հաղորդումներ/: 
 

 

 

 

 
 

Վերլուծում ենք մեդիան-9 ժամ 
 

1. Քննադատական ընկալում-2 ժամ 

2. Մանիպուլյացիոն հնարքներ-2ժամ 

3. Քարոզչություն, միակողմանի տեղեկատվություն-1 

ժամ  



4. Թաքնված գովազդ, թյուր վերնագիր-2 ժամ 

5. Գործնական աշխատանք-2 ժամ 

Նպատակ- Սովորեցնել աշակերտներին̔ քննադատաբար 

օգտվել մեդիայից̔ ինչ-որ բան նայելիս, լսելիս, կարդալիս: 

Ծանոթացնել մեդիայում լայնորեն կիրառվող մանիպուլյավիոն 

հնարքներին: 

 

Խնդիրներ- օրինակների հիման վրա քննարկել , կարողանալ 

գտնել տվյալ տեղեկատվության  նպատակներն ասելիքներն ու 

ուղղվածությունը: 

 

Վերջնարդյունք- Աշակերտները կարողանում են 

ֆոտոմանիպուլյացիան բացահայտել ,ինքնուրույն գտնել 

հոդվածում պարունակվող թաքնված գովազդը, ուղղորդումը: 

 

Մեդիայի ազատությունն ու սահմանները-8 ժամ 
 

1. Միջազգային ձևակերպումներ/կոնվեցիա, հռչակագիր-1 ժամ 

2. Ձևակերպումները ՀՀ Սահմանադրությունում-2 ժամ 

3. Լրագրողական էթիկայի տարածված սկզբունքները 

ՙհավաստիություն-1 ժամ 

4. Փաստերի և կարծիքների տարանջատում, 

անկողմնակալություն-2 ժամ 

5. Հարգանք անձնական կյանքի նկատմամբ, շահերի բախում-1 

ժամ 

6. Տեղեկատվության և գովազդի տարանջատում, սխալների 

ուղղում-1 ժամ 

Նպատակ-Ընթերցել համոզմունքները, բացատրել, թե ինչ է 

լրագրողական էթիկան, ինչ է լրագրողական վարքականոնը, 

աշակերտին ցույց տալ, թե ինչ է խոսքի ազատությունը և որտեղ 

են դրա սահմանները: 

 



Խնդիրներ- սովորել, որ լրագրողական էթիկան օրենքից 

տարբերվում է կամավորականությամբ, նշել պատմությունից 

օրինակներ, երբ ազատ խոսելու համար մահվան է 

դատապարտվել մարդը: 

 

Վերջնարդյունք-  աշակերտները գիտեն մշակված ու հայտնի 

բոլոր օրենքների , հռչակագրերի ու  կոնվենցիաների մասին, 

որոնք վերաբերում են խոսքի ազատությանն ու լրագրողական 

էթիկայի կանոններին: Կարողանում են նշված հոդվածներում 

մատնանշել դրանց խախտումներն ու արձանագրել դրանք: 

 
Մեդիան ներսից – 7 ժամ 
 

1. Ինչպես է աշխատում լրատվամիջոցը-1 ժամ 

2. Ստեղծագործական բաժին/-1 ժամ  

3. Տեխնիկական բաժին-1 ժամ 

4. Գովազդի բաժին-2 ժամ 

5. Սոցիալական գովազդ-2 ժամ 

 

 

 

Նպատակ-Աշակերտներին ներկայացնել ԶԼՄ –ներ 

կառուցվածքն ու աշխատանքը, դրանց գործառույթներին, 

ձևակերպել լրագրողի մասնագիտությունն ու անելիքը: 

 

Խնդիրներ- որոշել, թե խմբագրությունը ԶԼՄ-ի որ բաժնի 

գործառույթ կատարողն է, որոշել, թե որն է գովազդը, ինչ է տալիս 

լրատվամիջոցին, որն  սոցիալական գովազդի դերը: 

 

Վերջնարդյունք- Աշակերտները գիտեն, թե որն է խմբագրության 

ու խմբագրի դերը ԶԼՄ-ում, ինչ դեր և նշանակություն ունի 

գովազդը, կարողանում են  բերել սոցիալական գովազդի 

օրինակներ:  

 



2-րդ կիսամյակ 
 

 

 

 

 

 

Տպագիր մեդիա -5 ժամ 
 

1. Ինչպես է աշխատում թերթը /հարցազրույցի դիտում-2 ժամ 

2. Գործնական աշխատանք̔ համեմատել և քննարկել ուսուցչի 

մոտ եղած պարբերականների առաջին էջերը-1 ժամ 

3. Համեմատել և քննարկել թերթերում տեղադրված 

գովազդները-1 ժամ 

4. Ամփոփիչ դաս̔ թերթի գործունեության հիմնական 

սկզբունքները-1 ժամ 

 

Նպատակ-Աշակերտների ծանոթացում մամուլի աշխատանքին, 

աշակերտները սովորում են  վերլուծել պարբերականների 

նյութերը: 

 

Խնդիրներ-Ուսումնասիրել պարբերականներ, նշել թե դրանք 

ինչով են տարբերվում մնացած լրատվամիջոցներից և 

հատկապես ինչով են հետաքրքիր: 

 

Վերջնարդյունք-Աշակերտները կարդում և վերլուծում են 

պարբերականների նյութերը, գիտեն տպագիր մամուլի 

առանձնահատկությունները, կարողանում են քննարկել 

հոդվածների օրինակներ̔ վերհիշելով հատկապես 

Քննադատական մտածողություն, Խոսքի ազատություն և էթիկա 

դասըմթացներում ձեռք բերած գիտելիքները: 

 

 

Ձայնը և մեդիան-4 ժամ 



 
1. Ձայնի նշանակությունը, ձայնով պատմությունն ու 

իրավիճակն ընկալելու նրբությունները -1 ժամ 
2. Բնաձայն-1 ժամ 
3. Գործնական աշխատանք̔ պատրաստել ձայնային ակնարկ 
4. Նոր մեդիա̔ նորագույն տեխնիկան և ձայնային 

հաղորդագրությունները: -1 ժամ 
 
Նպատակ-Ռադիոյի աշխատանքի և այս մեդիայի 

առանձնահատկությունների մասին: 

 

Խնդիրներ- Հասկանալ ձայնի նշանակությունը, ձայնով 

իրավիճակն հասկանալու ու ընկալելու նրբությունները:Լսել 

ռադիոնյութ, վերլուծել և քննարկել դրա կառուցվածքը, 

բաղադրիչները: 

Նշել միայն բնաձայնով կառուցված նյութ: 

 

Վերջնարդյունք- Աշակերտները գիտեն, որ ռադիոնյութի հումքը 

մարդկանց ձայներ են, խոսքը, բնաձայները: Կարողանում են 

իրենց կազմած փոքրիկ նյութերը ձայնագրել /ձայնագրիչով կամ 

հեռախոսով/, տեղադրել իրենց բլոգում: 

 

 

 

 

 

 

 

 

 

 

 

 

 



 

 

 

 

 
Պատկերը և մեդիան – 9 ժամ 
 

1. Հեռուստատեսային պատկերն ու իրականությունը/1 ժամ/ 

2. Դիտում և քննարկում̔ առանց բնաձայնի, միայն բնաձայնով, 

տեքստով, երաժշտությամբ և բնաձայնով: -1 ժամ 

3. Տեսողական խաբկանք -1 ժամ 

4. Մոնտաժի հնարքներ -1 ժամ 

5. Պատրաստել փոքրիկ տեսանյութ, տեղադրել յութուբում և 

բլոգում-1 ժամ 

6. Ռադիոյի և հեռուստատեսության տարբերությունը -1 ժամ 

7. Մանիպուլյացիոն հնարքներ հեռուստատեսությամբ-1 ժամ 

8. Կադրի տեսակները-1 ժամ 

9. Լավ կադր ստանալու առանձնահատկությունները. 

գործնական աշխատանք -1 ժամ 

Նպատակ-Ծանոթացնել հեռուստատեսության աշխատանքին, 

նկարահանման ու հեռուստամոնտաժի սկզբունքներին և 

հնարքներին: Ծանոթացնել պատկերի միջոցով 

ներգործելուհնարքներին: 

 

Խնդիրներ- Լրատվական հաղորդման մեջ բացատրել, թե ինչու է 

ընտրված լուրերի տվյալ հերթականությունը, մատնանշել 

նկատած էթիկական խնդիրները, որոշել ուսուցչի կողմից 

ընտրված հաղորդումների լսարանը, ձևաչափը: 

Նկարահանել փոքրիկ տեսանյութ: Դիտած տեսանյութերում 

որոշել կադրի տեսակները: 

 

Վերջնարդյունք- Աշակերտները գիտեն թերթի, ռադիոյի և 

հեռուստատեսության տարբերություններն ու 

առանձնահատկությունները, տարբերում են մանիպուլիացիա 



պարունակող նյութերն ու հաղորդումները̔ իրենք իրենց 

առաջադրելով հետևյալ հարցերը̔ ով է պատրաստել 

հաղորդումը, ում համար, ինչու, արդյոք սա պաշտպանում է ինչ-

որ մեկի շահը, նշում են էթիկական խնդիրները: Կադրի 

վերաբերյալ գիտելիքների օգնությամբ կարողանում են 

նկարահանել փոքրիկ տեսանյութեր և տեղադրել բլոգում/ 

յութուբում: 

 

Նոր մեդիա-6 ժամ 
 

1. Ինտերնետի պատմությունը, վտանգների և կանոնների 

մասին տեսանյութի դիտում -1 ժամ 

2. Ինչպես է աշխատում օնլայն մեդիան -1 ժամ 

3. Օնլայն մեդիայի և ավանդական ԶԼՄ-ի տարբերությունը, 

առավելությունները, թերությունները -2 ժամ 

4. Մուլտիմեդիա լրագրություն 2 ժամ 

 

Նպատակ- Ինտերնետի, մեդիայի նոր հնարավորությունների, 

համացանցային լավ ու վատ կողմերի մասին աշակերտներին 

տեղեկացնել: Սովորեցնել աշակերտներին ճիշտ օգտվել 

մեդիայի նոր հնարավորություններից և հնարավորինս 

խուսափել վտանգներից, որ այն պարունակում է իր մեջ:  

 

Խնդիրներ- իմանալ, թե որոնք են գաղտնիության 

կարգավորումները, ուշադրություն դարձնել դրանց: Գտնել 

վստահելի աղբյուրներ, առաջարկված նյութերում որոշելՙ 

խախտված է արդյոք անձի գաղտնիությունը, ուսումնասիրել 

ինտերնետային լրատվամիջոցներ, համեմատել: 

 

Վերջնարդյունք – Աշակերտները կարողանում են հնարավորինս 

անվտանգ օգտվել օնլայն լրատվամիջոցներից, կարողանում են 

գտնել համեմատաբար վստահելի աղբյուրներ և օգտվել 

դրանցից, կարողանում են հեշտ կողմնորոշվել մուլտիմեդիա 

կայքերում: 



 

Ինտերնետը Հայաստանում- 4 ժամ 
 

1. Ինչպես է աշխատում օնլայն կամ առցանց մեդիան -1 ժամ 

2. Քաղաքացիական լրագրություն կամ այլընտրանքային 

մեդիա -1 ժամ 

3. Ինտերնետի գործառույթները-1 ժամ  

4. Ինտերնետի վտանգները-1 ժամ 

 

Նպատակ- աշակերտներին բացատրել , թե ինչ ասել է, 

քաղաքացիական լրագրություն, նշել այն կայքերն ու բլոգները, 

որոնք դառնում են լրագրողի կամ լրատվամիջոցի համար 

նյութի աղբյուր, բացատրել, թե ինչպիսի վտանգներ է իր մեջ 

պարունակում այդ անսահմանափակ տարածքից օգտվելը: 

 

Խնդիրներ- Որոշել, թեոր աղբյուրն է վստահելի, գտնել 

անվտանգ բլոգներ, կազմել և ճիշտ տարածել սեփական 

ինֆորմացիան̔ առանց վնասվելու և առանց վնասելու այլոց: 

 

Վերջարդյունք- աշակերտները կարողանում են ստեղծել 

ինտերնետային բովանդակություն, որը տեղադրվելու է բլոգում: 

Կարողանում են օգտվել ֆայլերի փոխանակման համակարգից, 

հաղորդակցվել էլեկտրոնային փոստի միջոցով: 

 

Ես և մեդիան. Ինչպես կիրառել գիտելիքը̔ որպես մեդիա 
 սպառող-9 ժամ   

1. Հոլովակի կամ հաղորդման հանրային քննարկում- 

վերլուծություն -2 ժամ 

2. Խմբերով նյութերի պատրաստում իրենց համար 

ամենակարևոր խնդիրների վերաբերյալ /կարծիքը փաստից 

տարբերելու հարց, աղբյուրի բացակայություն, գովազդի 

հնարքներ/-2 ժամ 

3. Տեղեկատվական թերթիկների պատրաստում-2 ժամ 

 



4. Հանդիպում –քննարկում ինքնակառավարման մարմնի հետ 

որևէ խնդրահարույց թեմայով, հարցերի մշակում և ուղղում-

2 ժամ 

5. Դասընթացի ավարտին̔ հարցաշար- մինի քննություն 

աշակերտների համար 

 

Նպատակ- Կիրառել բոլոր դասերի ընթացքում սովորածը:   

Փոքրիկ մեդիա արշավների ու ակցիաների նախաձեռնում, 

որոնցով հնարավոր կլիներ ազդել լրատվամիջոցների 

աշխատանքի վրա:  

 

Խնդիրներ-Խմբերի բաժանվել ու մշակել, այնուհետև 

իրականացնել մեդիա արշավներ: 

 

Վերջնարդյունք- աշակերտները կիրառում են տեղեկություն 

ստանալու իրենց իրավունքը, կառուցում են նյութ̔ օգտագործելով 

ֆոտո, վիդեո և աուդիո տեսակները: Կարողանում են ճիշտ 

պատասխանել հարցաշարի հարցերին̔ կիրառելով ողջ 

դասընթացի ընթացքում ձեռք բերած գիտելիքները: 

 

 


